Ад аўтараў

Тэставыя заданні прапануюцца вучням сярэдняй агульнаадукацыйнай школы, гімназій і ліцэяў у якасці дапаможніка ў адпрацоўцы асноўных уменняў і навыкаў у адпаведнасці з праграмай для вучняў 8 класаў школ з беларускай і рускай мовамі навучання. 

Дапаможнік уключае па 15 варыянтаў заданняў па тэмах «Прыслоўе», «Прыназоўнік», «Злучнік», «Часціца» і «Выклічнік». Заданні складзены па ўзроўнях, што дапаможа настаўнікам спланаваць вывучэнне любой з прапанаваных тэм па ступені ўзрастання складанасці заданняў. Заданні першага узроўню дадуць магчымасць вучням навучыцца вызначаць пэўную часціну мовы ў сказах, яе пэўныя граматычныя катэгорыі, утвараць пэўныя формы. Заданні пятага ўзроўню ў асноўным носяць творчы характар: на аснове аналітыка-сінтэтычнай дзейнасці трэба працягнуць радкі прапанаваных часцін мовы з улікам пэўных граматычных катэгорый ці іншых функцый, якія яны выконваюць у мове. 

Нягледзячы на тое што дапаможнік прапануецца вучням 8 класаў, ён з поспехам можа выкарыстоўвацца ў час работы з вучнямі 10 класаў пры паўтарэнні раздзела «Марфалогія» ў час падрыхтоўкі да цэнтралізаванага тэсціравання.

